В О В Е Д

I.Оцена на состојбите во областа што треба да се уреди со законот и причини за донесување на законот

Уставниот суд на Република Македонија со својата Одлука У. бр. 55/2012 од 24.04.2013 година („Службен весник на РМ“ бр. 75 од 21.05.2013 година) го укина член 3 став 1 точки 1, 2 и 3 од Законот за јавните службеници („Службен весник на РМ“ бр. 52/10, 36/11, 6/12 и 24/12), во делот: „јавните претпријатија основани од Република Македонија“.

Но, со член 1 од Законот за изменување и дополнување на Законот за јавните службеници („Службен весник на РМ бр. 106 од 29.07.2013 година) се врши измена и дополнување на Законот за јавните службеници („Службен весник на РМ“ бр. 52/10, 36/11, 6/12, 24/12, 15/13 и 82/13) и тоа:

Во членот 3, точка 1 по зборот „агенциите“ се додаваат зборовите: „и јавните претпријатија во однос на вработените кои вршат стручно-административни, нормативно-правни, извршни, управни, статистички, администртивно-надзорни, плански, кадровски, материјално-финансиски, сметководствени, информатички работи и други работи од административна природа, во врска со вршењето на работи од јавен интерес согласно со закон“.

Во точка 2 по зборот „агенциите“ се додаваат зборовите: „и јавните претпријатија“.

Во точка 3 по зборовите „како и“ се додаваат зборовите: „јавните претпријатија“.

По точката 5 се додава нова точка 6, која гласи:

6. Вработените во јавната служба кои вршат помошни и технички работи, како и вработените во јавното претпријатие кои вршат работи од дејноста од јавен интерес за која е основано јавното претпријатие, а кои не се од административна природа и немаат статус на јавни службеници, во однос на нивните права, обврски и одговорности од работниот однос се применуваат одредбите од Законот за работните односи“.

Изменувањето и дополнувањето на Законот за јавните службеници („Службен весник на РМ“ бр. 52/10, 36/11, 6/12, 24/12, 15/13 и 82/13) наметнува неопходна потреба од измена и дополнување на Законот за водостопанствата („Службен весник на РМ“ бр. 85/03, 95/05, 103/08, 1/12 и 95/12) поради усогласување на овие два закони. Ова изменување и дополнување на Законот за водостопанствата е неопходно и поради потребата од прилагодување на актите за внатрешна организција и систематизација на работните места во водостопанските претпријатија во Република Македонија.

II. Цели, начела и основни решенија

Бидејќи член 1 од Законот за изменување и дополнување на Законот за јавните службеници („Службен весник на РМ бр. 106 од 29.07.2013 година) предвидува категоризација на вработените во водостопанствата во две категории (вработени со статус јавни службеници и вработени кои немаат статус на јавни службеници), со донесувањето на овој закон ќе се овозможи измена на актите за внатрешна организација и актите за систематизација на работните места на водостопанставата во РМ.
III. Оцена на финансиските последици од Предлогот на Закон врз Буџетот и другите јавни финансиски средства

Предложените решенија во законот нема да предизвикаат финансиски импликации врз Буџетот на Република Македонија и другите јавни финансиски средства.

IV. Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти

За спроведување на законот не се потребни финансиски средства кои треба да се обезбедат во Буџетот на Република Македонија.  
ПРЕДЛОГ 
НА ЗАКОН ЗА ИЗМЕНУВАЊЕ 
 НА ЗАКОНОТ ЗА ВОДОСТОПАНСТВАТА

Член 1
Во Законот за водостопанствата („Службен весник на Република Македонија“ бр. 85/03, 95/05, 103/08, 1/12 и 95/12), членот 59 се менува и гласи:

„Вработените во водостопанството кои вршат стручно-административни, нормативно-правни, извршни, управни, статистички, административно-надзорни, плански, кадровски, материјално-финансиски, сметководствени, информатички работи и други работи од административна природа соглано со овој закон, имаат статус на јавни службеници.

Вработените во водостопанството кои вршат помошни и технички работи, како и вработените кои вршат работи од јавен интерес, а кои не се од  административна природа, немаат статус на јавни службеници и во однос на нивните права, обврски и одговорности од работниот однос се применуваат одредбите од Законот за работните односи.“

Член 2

Овој закон влегува во сила осмиот ден од денот на објавувањето во “Службен весник на Република Македонија”. 
О Б Р А З Л О Ж Е Н И Е 

НА ПРЕДЛОГ - ЗАКОНОТ

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Предмет на овој закон е изменување на членот 59 од Законот за водостопанствата, со кој се уредува статусот на вработените во водостопанствата во Република Македонија.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со донесувањето на овој Закон се врши усогласување на истиот со Законот за јавните службеници, а  ќе се овозможи и измена на актите за систематизација и организација на работата во водостопанствата на РМ.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното решение ќе се овозможи  усогласување на актите за ситематизација и организација на работните места на водостопанствата во РМ со Законот за водостопанствата.

ТЕКСТ НА ОДРЕДБИТЕ ОД ЗАКОНОТ ШТО СЕ МЕНУВААТ
Барање за потврдување
Член 59
Вработените во водостопанството кои вршат работи од јавен интерес согласно овој закон, имаат статус на јавни службеници.

Вработените во водостопанството кои вршат помошни и технички работи немаат сатус на јавни службеници и во однос на нините права, обврски и одговорности од работниот однос се применуваат одредбите на Законот за работните односи.

